
Mahishamardini Gitih

மஹிஷமர்தி³நீகீ³தி:

இச்சா²மாத்ர-ஸுபர்வ-விநி:ஸ்ரு’த-தேஜ:புஞ்ஜ-ரசித-லலிதாங்கி³ ! ।
நிர்கு³ணதோ கு³ணபா⁴வமுபேயுஷி! ஜய ஜய விகஸத்³-தீ³ர்கா⁴பாங்கி³! ॥ 1॥
அஷ்டாத³ஶ-பு⁴ஜவல்லி-ஸமர்பித-ஶஸ்த்ர-க்ஷபித-மஹாஸுரபாலி! ।
மஹிஷாஸுர-வத⁴-ரக்ஷித-லோகே! ஜய ஜய ஜநநி! ஜயாம்பு³ஜ-நாலி!॥ 2॥
ஏகாப்யங்க³-கலாபி⁴ரநேகாவ்ரு’தி-வரிவஸ்யா-ஸுஷமாமேஷி ।
ப்³ரஹ்ம-விஷ்ணு-ஶிவ-ஸ்ரு’ஷ்டி-விதா⁴யிநி! ஜய ஜய லோகாலோக-மஹேஶி!॥ 3॥
ப⁴க்த-ஶோக-ஶங்கூத்³த்⁴ரு’தி-நிபுணே! ஶரணாக³த-ஸௌஹித்ய-விதா⁴த்ரி! ।
நைஸர்கி³க-கருணாரஸ-ஸூதே! ஜய ஜய பூ⁴ஷண-பூ⁴ஷித-கா³த்ரி!॥ 4॥
ஸ்ரு’ஷ்ட்யாதௌ³ஸாசிவ்யமுபேதம் , யத்தஸ்யாபி ச ஸாரமுதே³தி ।
மாதஸ்தத் தவ விக்³ரஹ-க⁴டகம் ஜய ஜய து³ர்மதி-ஶாதந-ஹேதி ॥ 5॥
தத்ராத்³யத்ரிகமைந்த³வமாருணமாநலமஞ்சதி, மஞ்ஜுள-தா⁴ம ।
வாணீ-மாயா-காமவிகாஶிநி! ஜய ஜய ஸித்³தி⁴-விதா⁴ந-லலாம! ॥ 6॥
மத்⁴யம் ஜாம்பூ³நத³-ப³ந்தூ⁴க-ஸ்பு²டிதேந்தீ³வர-பா⁴ந்யக்காரி ! ।
உக்³ரார்திச்சி²து³ரே! த³யமாநே! ஜய ஜய ஜங்க³ல-மங்க³ளகாரி ॥ 7॥
அந்திம-மஞ்ஜந-பாண்டு³ர-தூ⁴ம்ர-த்³யுதி-ஸங்காஶமஹித-குல-ஹந்த்ரி ।
ஸகல-ஸமீஹித-ஸாத⁴ந-சுஞ்சோ! ஜய ஜய ஜய, ஜக³த³ங்குர-கர்த்ரி!॥ 8॥
அயோத்⁴யா-பஶ்சிம-ப்ராந்த-கல்பித-ப்ரதியாதநா ।
யாதநா-க்ஷதயே பூ⁴யாதே³ஷா மஹிஷ-மர்தி³நீ ॥ 9॥
இதி து³ர்கா³ப்ரஸாத³த்³விவேதீ³விரசிதா மஹிஷமர்தி³நீ-கீ³தி:ஸமாப்தா ।

